VENDIM
Nr. 32, daté 24.2.2022

PER MIRATIMIN E “STANDARDEVE TE ETIKES DHE RREGULLAVE TE
SJELLJES SE PROKURORIT”

Bazuar né nenin 149/“a”, pika 1, germa “¢”, té¢ Kushtetutés; né nenet 164, pika 8, 182, pika 1,
189, pika 1, germa “b”, té€ ligjit nr. 115/2016, “Pér organet e qeverisjes s€ sistemit t€ drejtésis€”, té
ndryshuar; dhe né nenin 4, pika 3, té ligjit nr. 96/2016, “Pér statusin e gjyqtaréve dhe prokuroréve né
Republikén e Shqipérisé”, t€ ndryshuar, me propozimin e grupit t€ punés ngritur me urdhrin e
kryetarit té¢ Késhillit té Larté té Prokurorisé nr. 1297 prot., daté 16.6.2021, Késhilli i Larté i
Prokurorisé

VENDOSI:

1. Miratimin e “Standardeve té etikés dhe rregullave té sjelljes sé prokurorit”; sipas tekstit
bashkélidhur kétij vendimi.

2. Ky vendim hyn né fuqi né datén e botimit né Fletoren Zyrtare dhe publikohet né fagen zyrtare
té Késhillit.

ZEVENDESKRYETAR
Alfred Balla

STANDARDET E ETIKES DHE RREGULLAT E SJELLJES SE PROKURORIT

HYRJE

Standardet e etikés dhe rregullat e sjelljes sé Prokurorit synojné té vendosin, ruajné dhe forcojné
integritetin profesional dhe personal té prokuroréve, si dhe té rrisin efektivitetin, paanshmériné dhe
pérgjegjshmériné gjaté dhe jashté ushtrimit té funksioneve té tyre, né emér dhe né interes té
shoqérisé, si pjesé e sistemit té drejtésisé penale. Kéto rregulla pérkrahin zbatimin e standardeve mé
té larta té sjelljes etike dhe profesionale, ruajtjen e imazhit té profesionistit, si dhe sjelljen e
pérshtatshme né zyré, né prokurori, né gjykaté apo jashté kétyre ambienteve, pér shkak té funksionit
si prokuror. Ato plotésojné kuadrin e akteve normative né fuqi té nxjerra pér prokurorét.

Duke pasur parasysh standardet e njohura né instrumentet ndérkombétare, ¢ mbrojné té drejtat
dhe lirité themelore té njeriut, té cilat né ményré té€ vecanté i garantojné ¢do shtetasi baraziné para
ligjit, prezumimin e pafajésisé dhe té€ drejtén pér gjykim té drejté dhe publik brenda njé kohe té
arsyeshme nga njé gjykaté e pavarur dhe e paanshme e themeluar me ligj;

Duke respektuar udhézimet mbi rolin e Prokuroréve, té miratuara nga Kongresi i Teté i
Kombeve té Bashkuara mbi Parandalimin e Krimit dhe Trajtimin e Shkelésve té ligjit (27 gusht—7
shtator 1990);

Né pérputhje me sa parashikohet né Kushtetutén e Republikés sé Shqipérisé, né ligjin nr. 7905,
daté 21.3.1995, “Kodi 1 Procedurés Penale i Republikés sé Shqipérisé”, i ndryshuar; né ligjin nr.
96/2016, “Pér statusin e gjyqtaréve dhe prokuroréve né Republikén e Shqipéris€”, i ndryshuar; né
ligjiin nr. 115/2016, “Pér organet e qeverisjes sé sistemit t€ drejtésisé”, i ndryshuar; né ligjin nr.
95/2016, “Pér organizimin dhe funksionimin e institucioneve pér t€ luftuar korrupsionin dhe krimin
e otganizuar”, i ndryshuat; né ligjin nr. 97/2016, “Pér organizimin dhe funksionimin e Prokurorisé
né Republikén e Shqipérisé”, i ndryshuar; né ligjin nr. 9367, daté 7.4.2005, “Pér parandalimin e



konfliktit té interesave né ushtrimin e funksioneve publike”, i ndryshuar; si dhe né legjislacionin né
fuq;

Duke iu referuar rekomandimit (2000) 19, “Mbi rolin e prokurorit publik né sistemin e drejtésisé
penale”; rekomandimit (2012) 11, “Mbi rolin e prokurorit publik jashté sistemit té drejtésisé penale”,
té Komitetit t¢ Ministrave té Késhillit t&¢ Evropés; raportit “Mbi standardet evropiane lidhur me
pavarésiné e sistemit gjyqésor: Pjesa e II — Shérbimi i Prokurorisé”; t€ adaptuara mé daté 17-18
dhjetor 2010 nga Komisioni i Venecias, dhe duke 1 konfirmuar rregullat té cilat ato shprehin;

Duke mbajtur parasysh sa pérmbajné “Standardet e pérgjegjésisé profesionale dhe gjendjen e té
drejtave dhe detyrave thelbésore té€ prokuroréve”, té adaptuara nga Shoqata Ndérkombétare e
Prokuroréve mé 23 prill 1999, “Parimet e Bangalorit mbi sjelljen gjyqésore”, t€ miratuara nga Grupi
Gjygésor pér Forcimin e Integritetit Gjyqésor (2002), “Udhézuesi Evropian mbi Etikén dhe Sjelljen
pér prokurorét publiké” (Udhézuesi i Budapestit), i miratuar nga Konferenca e Pérgjithshme e
Prokuroréve t€ Evropés (31 maj 2005), opinioni nr. 13 (2018), i Késhillit Konsultativ té Prokuroréve
Evropiané “Pavarésia, pérgjegjshméria dhe etika e prokuroréve”; opinioni nr. 8 (2013), i Késhillit
Konsultativ té Prokuroréve Evropiané mbi marrédhéniet ndérmjet Prokuroréve dhe Medies;
opinioni nr. 9 (2014) i Késhillit Konsultativ té Prokuroréve Evropiané mbi Normat dhe parimet
Evropiane lidhur me prokurorét (Roma Charter); opinioni nr. 4 (2009) i Késhillit Konsultativ té
Prokuroréve Evropiané mbi Marrédhéniet ndérmjet Gjyqtaréve dhe Prokuroréve né njé shoqéri
demokratike dhe Kodi Global 1 Etikés Gjyqésore té Bolonjés dhe té Milanos, miratuar né
Konferencén Ndérkombétare pér Pavarésiné Gjyqésore (2015);

Té vetédijshém qé integriteti dhe paanshméria e sistemit té prokurorisé jané parakushte pér
mbrojtjen efektive té té drejtave dhe lirive themelore té njeriut, si dhe zhvillimin ekonomik;

Késhilli i Larté i Prokurorisé pércakton standardet e etikés dhe rregullat e sjelljes sé prokurorit, si
mé poshté.

KREU I
DISPOZITA TE PERGJITHSHME

Neni 1
Qéllimi

1. Standardet e etikés dhe rregullat e sjelljes sé Prokurorit pérbéhen nga térésia e parimeve,
normave dhe rregullave gjerésisht t€ pranueshme, té cilat udhéheqin sjelljen e prokurorit gjaté
ushtrimit t€ detyrés, gjaté kryerjes sé veprimtarisé jashté funksionit, si dhe né jetén private.

2. Prokurori duhet té ruajé dhe té zbatojé standarde té larta té sjelljes etike dhe profesionale, si
dhe duhet t'i respektojé personalisht kéto standarde, né ményré qé integriteti dhe pavarésia e tij té
ruhen, si dhe té parandalohen shkeljet e ligjit. Kéto rregulla duhet té interpretohen dhe té zbatohen
pér té arritur kété objektiv.

3. Format specifike té sjelljes té parashikuara né kéto rregulla sjelljeje nuk jané shteruese, pasi nuk
ofrojné njé listé té ploté té té gjitha situatave me té cilat prokurori mund té pérballet né praktikeé.

Neni 2
Fusha e veprimit

1. Standardet e etikés dhe rregullat e sjelljes sé Prokurorit zbatohen nga té gjithé prokurorét e
sistemit t€ prokurorisé. Pjesé t€ kétyre rregullave té cilat kané té béjné me veprimtariné jashté
funksionit dhe jetén private zbatohen dhe nga prokurorét e komanduar né pozicione té tjera.



2. Kéto rregulla zbatohen pér aq sa éshté e mundur edhe pér népunésit civilé né prokurori dhe
késhilltarét ligjoré. T¢€ gjitha subjektet ndaj té ciléve zbatohen kéto rregulla duhet té marrin masa qé
té pérshtatin menjéheré marrédhéniet dhe veprimtariné e tyre né pajtim me to.

KREU II
PARIMET BAZE DHE RREGULLAT E SJELLJES

Neni 3
Parimet bazé

Parimet mbi té cilat mbéshteten standardet e etikés dhe rregullat e sjelljes sé prokurorit jané:
a) pavarésia;

b) paanshméria;

c) pastértia e figurés;

¢) sjellja e hijshme dhe me vetépérmbajtje;

d) kujdesi 1 duhur dhe profesionalizmi;

dh) respekti dhe aftésia pér t€ dégjuar;

e) trajtimi i barabarté;

€) transparenca.

Neni 4
Pavarésia

Prokurori pérgjigjet vetém pérpara ligjit. Ai pérmbush detyrat e tij 1 liré nga ¢do ndikim i jashtém
dhe éshté i pavarur nga pushtetet e tjera, nga grupet e interesit dhe nga palét né njé proces penal.
Prokurori nuk éshté i detyruar t'i sqarojé géndrimet e tij ligjore dhe gjendjen e vértetuar té fakteve,
pérvegse kur arsyeton vendimmartjen e tij ose kur kjo 1 kérkohet pér shkak té ligjit. Sipas kétij parimi
prokurori:

a) respekton dhe punon pér njé sistem prokurorie t€ pavarur, si né aspektin individual ashtu edhe
né aspektin institucional;

b) kujdeset gjithmoné qé sjellja e tij, zyrtare apo private, t€ mos cenojé pavarésiné individuale apo
institucionale té€ prokurorisé.

¢) Prokurori duhet té shmangé sjelljet q¢ mund té krijojné pérshtypjen se éshté i angazhuar
politikisht dhe as té marré pjesé né aktivitete politike, né cfarédolloj ményre, me pérjashtim té
¢éshtjeve me réndési pér funksionimin e prokurorisé dhe pavarésiné e tyre;

¢) nuk duhet té japé kontribute financiare apo kontribute té tjera subjekteve politike dhe as té
nénshkruajé peticione qé ndérmerren nga subjekte politike;

d) kujdeset qé té jeté 1 pavarur nga kolegét e tij. Ai mund té késhillohet me kolegét prokuroré, por
pérgjegjésia né vendimmarrije éshté vetém e tij;

dh) duhet té mos ndikohet nga reagimi publik, qé mund té shkaktojé veprimtaria e tij;

e) mund té refuzojé pjesémarrjen né njé procedim penal, ku mund té vihet né diskutim pavarésia
e tij, pavarésisht nése kjo kérkohet apo jo nga palét.

Neni 5
Paanshmeéria



Né kryerjen e detyrave procedurale, prokurori éshté i paanshém dhe duhet té duket 1 tillé.
Prokurori vepron me paanési, i lirté nga c¢do lidhje, prirje ose paragjykim qé ndikon ose mund té
duket se ndikon, né aftésiné e tij pér té vepruar né ményré té paanshme. Né kété kuptim, paanésia
duhet té jeté e dukshme gjaté ushtrimit té funksioneve té€ prokurorit. Sipas kétij parimi prokurori:

a) merr masa q¢ sjellja e tij né prokurori, né gjykaté dhe jashté tyre té garantojé dhe rrisé besimin e
publikut, praktikuesve t€ tjeré té ligjit dhe té paléve te veté prokurori dhe sistemi i drejtésisé;

b) shmang ¢do lloj sjelljeje qé mund té krijojé pérshtypjen e anshmérisé;

¢) nuk duhet té ndikohet nga presioni, frika, mendimi personal apo paragjykimi, nga ide paraprake
mbi ¢éshtjen qé ka pér ndjekje dhe as t€ mbéshtesé né ményré té papérshtatshme interesat e njé pale,
né dém té palés tjetér;

¢) shmang situatat, q¢ né ményré té arsyeshme mund té perceptohen se ¢ojné drejt njé konflikti
interesi;

d) mund té mos marré pjesé né ndjekjen e njé ¢éshtjeje, nése ai ¢mon se nuk éshté né gjendje té
veprojé né ményré té paanshme ose njé vézhguesi té arsyeshém mund ti krijohet pérshtypja qé
prokurori nuk éshté né gjendje té veprojé mbi ¢éshtjen né ményré té paanshme;

dh) brenda kufijve t€ arsyeshém, vepron né ményré té tillé qé t€ minimizohen rastet ku do t€ jeté 1
nevojshém pérjashtimi i tij nga ndjekja e ¢éshtjes;

e) pérve¢ rasteve té€ parashikuara me ligj, prokurori nuk duhet t€ iniciojé apo té konsiderojé
komunikimin jashté procesit penal me palét;

€) duhet té tregojé vetépérmbajtje né mbéshtetjen publikisht apo shprehjen e kritikave té ¢farédo
lloji dhe natyre ndaj pushteteve té tjera, pérveg ¢éshtjeve qé lidhen funksionimin e sistemit té
drejtésisé;

f) duhet té shmanget nga bérja e komenteve mbi ¢éshtje té diskutueshme politike apo deklarata
publike, té cilat mund té krijojné pérshtypjen se prokurori éshté i njéanshém ose i ndikuar né njé
¢éshtje té caktuar;

@) duhet t€ jeté i kujdesshém né marrédhéniet qé krijon, pér shkak t€ anétarésisé sé tij né shoqatat
e prokuroréve apo né shoqata kulturore, sportive, fetare ose té fushave té tjera, duke shmangur ato
marrédhénie qé mund té€ ndikojné né paanshmériné e tij, si dhe qé cenojné imazhin e tij ose té
sistemit té prokurorisé;

h) nuk duhet té pranojé favore apo pérfitime, pér veten apo té aférmit e tij, t€ tilla ¢ mund té
vené né diskutim paanshmériné e tij;

j) shmang ¢do situaté qé né fakt apo né dukje, e lidh prokurorin me palét né proces.

Neni 6
Pastértia e figurés

Prokurori sillet gjithmoné né ményré té tillé qé té ruajé dinjitetin, pérgjegjésité né funksion dhe
paanshmériné e pavarésiné e prokurorisé. Sjellja dhe géndrimi i prokurorit duhet t€é rikonfirmojé
besimin e qytetaréve te sistemi i prokurorisé. Sipas kétij parimi, prokurori:

a) kujdeset pér ruajtjen e pastértisé sé figurés, si gjaté ushtrimit té detyrés, ashtu dhe né jetén e tjj
private, me qéllim garantimin e besimit té€ publikut te sistemi i prokurorisé;

b) sigurohet gé sjellja e tij t€ jeté€ dinjitoze né syté e publikut;

c) nuk lejon qé marrédhéniet familjare, shogérore apo té tjera té ndikojné né ményré té
papérshtatshme né sjelljen apo ushtrimin e detyrés sé tij;

¢) duhet té udhéhiqet nga mirésjellja dhe ndershméria profesionale, korrektesa né marrédhéniet e
tij me kolegét, administratén e prokurorisé, palét e tjera né proces apo pérfagésuesit e tyre, median

dhe publikun;



d) shmang sjelljet qé bien né kundérshtim me ligjin dhe bén pérpjekje qé té shmangé ¢do sjellje qé
tregon mungesé ndjeshmérie apo kujdesi;

dh) shmang ¢do pérfitim personal pér vete, familjaré apo t€ tjeré, qé i vijné pér shkak té detyrés si
prokuror dhe nuk lejon me vetédije qé té tjerét té japin pérshtypjen se kané njé pozicion té vecanté
pér t€ pasur ndikim té papérshtatshém né ushtrimin e detyrés sé prokurorit;

e) nuk kérkon dhe as pranon dhurata, hua apo favore pér vete ose anétarét e familjes sé tij, q€ 1
vijné pér shkak té€ ushtrimit té detyrés;

€) nuk lejon me vetédije anétarét e familjes, personelin e prokurorisé apo té tjeré, té€ kérkojné ose
té pranojné dhurata, hua apo favore, qé iu béhen pér shkak té ushtrimit t€ detyrés sé prokurorit;

f) mund t€ marré dhurata simbolike, ¢mime ose pérfitime, sipas rastit pér té cilin jepet dhe né
pérputhje me ligjin, me kusht qé dhurata, ¢mimi apo pérfitimi, t&€ mos perceptohen nga publiku, si
shkak njéanshmérie apo si géllim pér té ndikuar te prokurori né ushtrimin e detyrés;

g) mund té pranojé dekorime dhe tituj nderi, vetém kur pranimi i tyre nuk ngre dyshime té
arsyeshme pér njéanshméri ose cenim té pavarésisé sé prokurorit.

Neni 7
Sjellja e hijshme dhe me vetépérmbajtje

Prokurori shmang sjelljen e pahijshme dhe shfagjen e saj né té gjitha aktivitetet e tij. Si subjekt 1
vézhgimit té vazhdueshém publik, prokurori duhet té pranojé kufizime personale q¢ mund té shihen
si té€ paarsyeshme pér njé qytetar té thjeshté dhe kété duhet ta béjé lirshém dhe me déshiré. Prokurori
shmang cdo sjellje, e cila krijon dyshimin e arsyeshém se vendimet e tij nxiten nga motive té tjera,
pértej zbatimit té drejté té ligjit. Prokurori sillet me vetépérmbajtje me synim arritjen e njé balance
mes t€ drejtave té tij si qytetar dhe kufizimeve, qé lidhen me funksionin e tij. Sipas kétij parimi,
prokurori:

a) pérpiget né maksimum q¢ sjellja e tij t€ mos cenojé besimin qé publiku ka tek ai né ushtrimin e
detyrés dhe né jetén e tij private;

b) duhet té respektojé dinjitetin e funksionit. Si ¢do qytetar tjetér, ai gézon liriné e shprehjes,
besimit, tubimit dhe organizimit, pjesémarrja né té cilat nuk ndalohet né ményré té shprehur, por né
ushtrimin e kétyre té drejtave, ai duhet t€ ruajé dinjitetin e funksionit, paanshmériné dhe pavarésiné e
prokurorit. Prokurori duhet té marré né konsideraté rrezikun e shprehjes sé piképamjeve qé mund té
sjellin paragjykime né ¢éshtje q¢ mund té pérfaqésojé¢ mé voné. Ai tregon po t€ njéjtin kujdes kur
pérballet me kritika apo sulme;

c) nuk lejon qé zyra e tij t€ pérdoret pér géllime té tjera t€ ndryshme nga ato gé lidhen me
ushtrimin e veprimtarisé sé prokurorisé;

¢) mban veshur togén e prokurorit gjaté ushtrimit té funksionit né salla gjykimi apo né hapésira té
tjera qé i zévendésojné ato, ndérsa né raste té tjera, gjaté kohés sé punés ose kur vepron si
pérfagésues i prokurorisé, u pérmbahet rregullave té veshjes formale té pérshtatshme, sipas
rrethanave;

d) duhet t'i kérkojé personelit administrativ té prokuroris€é qé mbéshtet veprimtariné e tij, té
zbatojé pér aq sa éshté e mundur, kéto rregulla sjelljeje gjaté kryerjes sé detyrave té tyre. Njé
prokuror nuk duhet té€ orientojé personelin e prokurorisé qé té angazhohet pér t€ kryer veprime né
emér té prokurorit ose si pérfagésues 1 tij, kur kéto veprime do té binin ndesh me kéto rregulla nése
do té kryheshin nga veté prokurori;

dh) nuk duhet té pérdoré informacionin konfidencial pér té cilin prokurori vihet né dijeni pér
shkak té detyrés apo ta zbulojé até pér ndonjé géllim tjetér qé nuk lidhet me ushtrimin e detyrés;



e) nuk duhet té nxisé krijimin, pjesémarrjen, ose té€ anétarésohet né ndonjé organizaté qé
mbéshtet cfarédolloj diskriminimi, qé nuk ka transparencé té anétarésisé apo qé mban géndrim
denigrues ndaj sistemit té drejtésisé ose parimeve té shtetit demokratik dhe té sé drejtés. Prokurori
duhet té keté kujdes qé t€ mos béhet shkak qé publiku ta lidhé me njé organizaté, grup apo kauzé té
vecanté. Pjesémarrja e prokurorit nuk duhet té jeté né rrethana qé mund té sjellin perceptimin e
njéanshmérisé me njé organizim (pérfshiré njé dhomé apo zyré avokatie), grup apo kauzé té caktuar;

€¢) nuk duhet té pérfshihet né veprimtari apo organizata qé shfrytézojné anétarésiné e prokurorit
pér ¢do lloj pérfitimi;

f) duhet té shmangé shfagjen e bindjeve té tij politike edhe pse ai si ¢do qytetar, gézon té drejtén
pér té pasur té tilla;

@) duhet té shfaqé vetépérmbajtje edhe né marrédhéniet e tij me medien. Pér ¢éshtje qé lidhen me
marrédhéniet me medien, prokurori komunikon me prokurorin e medies t€ juridiksionit pérkatés,
duke shmangur ¢do shfrytézim té njohjeve personale me gazetarét;

h) nuk duhet té shprehé mosdakordésiné e tij mbi njé vendim gjyqésor né shtyp. Ai nuk i
komenton publikisht géndrimet e tij né lidhje me ¢éshtjen, edhe nése ato kritikohen nga media apo
té tjeré ose nuk pranohen nga gjykata. Prokurori duhet t€ pérmbahet nga pérgjigjet ndaj kritikés
publike ndaj njé vendimi apo géndrimi, qofté né sallé apo jashté saj. Ai duhet té jeté i kujdesshém
kur ai keqinterpretohet ose éshté 1 vetédijshém qé dicka e tillé mund t€ ndodhé, vecanérisht kur
pérfagéson njé ¢éshtje penale me ndjeshméri publike. Prokurori e shpreh mendimin e tij né lidhje
me njé ¢éshtje vetém né arsyetimin e akteve procedurale gé ai harton;

1) nuk duhet té publikojé pa miratim paraprak, né asnjé formé, si kontribut personal apo
akademik, akte procedurale ¢ ai harton si prokuror i vetém apo si pjesé e njé grupi prokurorésh, me
pérjashtim té rastit kur pjesé té vendimit citohen pér géllime me natyré akademike;

j) mund té marré pjesé né aktivitete q€ lidhen me sistemin e drejtésisé dhe mund té béjé vetém
deklarata té pérgjithshme, né kuadér t€ pjesémarrjes né kéto aktivitete. Prokurori mund té marré
pjesé edhe né aktivitete q€ nxitin vlerat qytetare, edukuese, fetare, bamirésie, si dhe mund t€ béjé
deklarata pérgjithshme vetém né kuadér té€ pjesémarrjes né kéto aktivitete, pa cenuar pavarésiné dhe
paanshmériné e sistemit t€ drejtésisé;

k) nuk duhet té pérdoré statusin e tij si prokuror né jetén e tij private. Ai nuk duhet té krijojé
pérshtypje qé do té ushtrojé pushtet mbi palét e treta, apo t'i béjé ata qé t€ mendojné se prokurori,
edhe né nivel personal dhe privat, ka té drejté t€ ushtrojé pushtetet qé ia atribuon ligji gjaté
veprimtarisé sé tij;

1) nuk duhet té frekuentojné ambiente apo lokale, té cilat démtojné imazhin e tij si prokuror;

m) nuk konsumon pije alkoolike gjaté ushtrimit té funksionit, ndérsa jashté ushtrimit té
funksionit nuk konsumon pije alkoolike né até masén qé mund ndikojé sjelljen e tij dhe qé bien
ndesh me dinjitetin e funksionit e prokurorit.

Neni 8
Kujdesi i duhur dhe profesionalizmi

Prokurori i kryen me kujdes dhe efikasitet detyrat e tij né kohé dhe pa vonesé. Funksionet e
prokurorit ushtrohen me nivelin mé té larté té aftésive profesionale. Profesionalizmi dhe kujdesi 1
duhur jané parakushte pér kryerjen e detyrave té€ prokurorit. Ushtrimi i funksioneve nga ana e
prokurorit ka pérparési mbi té gjitha aktivitetet e tjera. Sipas kétij parimi, prokurori:

a) 1 trajton ¢éshtjet brenda njé afati té arsyeshém té pérshtatshém pér ¢éshtjen né fjalé dhe né
varési té ngarkesés, pa cenuar cilésiné e vendimmartjes, por né ¢do rast jo pértej afateve ligjore. Pér



secilén proceduré, atje ku ligji nuk parashikon shprehimisht, ai kujdeset qé té pércaktojé afate té
arsyeshme pér palét dhe pér veten e tij;

b) 1 kushton kujdes ¢do pretendimi té béré pér shkeljen e té drejtave té€ njé subjekti té procedimit
ose t€ njé déshmitari, duke pérfshiré edhe pretendimet pér keqtrajtim;

c) ia kushton veprimtariné profesionale ushtrimit té funksionit;

¢) kujdeset qé angazhimi i tij né veprimtari jashté funksionit t&€ mos cenojé kryerjen me cilési té
detyrave t€ tij si prokuror;

d) synon né ményré té vazhdueshme t€ arrijé nivele té larta té aftésive profesionale;

dh) ndérmerr hapa té arsyeshém pér té ruajtur dhe pér té rritur njohurité, aftésité dhe cilésité
personale, té nevojshme pér kryerjen e detyrave té€ tij;

e) kujdeset pér zhvillimin e aftésive té tjera, né pérshtatje té risive teknologjike qé lidhen me
punén e tij;

f) bashképunon dhe ndérvepron me kolegét pér shkémbimin e pérvojés dhe njohurive
profesionale;

@) duhet té shfaqé pérkushtim té posagém ndaj pérgjegjésive té tij si drejtues apo zévendésdrejtues
1 zyrés s€ prokurorisé, krahas veprimtarisé sé tij si prokuror. Prokurori me funksion drejtues duhet té
tregojé shkallé té larté pérgjegjésie, aftési organizative, drejtuese dhe komunikimi. Ai duhet té marré
masa pér té garantuar aksesin e publikut né prokurori, né pérputhje me ligjin dhe rregulloret e
brendshme né fuqi, duke pérfshiré edhe aksesin pér personat me aftési ndryshe;

h) gjaté ushtrimit té€ funksionit drejtues, né marrédhénie me té tretét duhet t€ mbrojé imazhin e
drejtésisé, té tregojé seriozitetin dhe dinjitetin qé€ publiku pret nga sistemi i prokurorisé;

i) né marrédhénie me institucionet dhe organizatat, prokurori bashképunon me profesionalizém,
duke respektuar kompetencat dhe pavarésiné e ¢do institucioni, bazuar né parimet e bashképunimit,
mosdiskriminimit, besimit reciprok, zbatimit té kérkesave ligjore dhe duke shmangur vonesat e
panevojshme.

Neni 9
Respekti dhe aftésia pér té dégjuar

Prokurori duhet té tregojé respekt dhe vémendje ndaj personave dhe dinjitetit t€ tyre. Ai duhet ti
kushtojé vémendje prezantimit té fakteve dhe arsyetimit ligjor té paraqitur nga palét dhe mbrojtésit e
tyre ligjoré. Sipas kétij parimi prokurori:

a) sillet né njé ményré dinjitoze, korrekte, té respektueshme dhe me mirékuptim né marrédhéniet
e tij me subjektet procedurale, publikun dhe personelin administrativ;

b) dégjon me vémendje dhe merr parasysh né organizimin e punés sé tij, kérkesat e té gjithé atyre
qé€ preken nga ¢éshtja g€ ai ndjek;

¢) mban marrédhénie korrekte me kolegét duke respektuar mendimin e tyre;

¢ ) respekton ushtrimin e detyrave dhe kompetencave prej personelit administrativ;

d) siguron qé vlerat e respektit dhe té dégjuarit té ndahen dhe respektohen nga té gjithé, gjaté
kryerjes sé detyrave té tij.

Neni 10
Trajtimi i barabarté

Trajtimi i barabarté i qytetaréve nga prokurori éshté thelbésor pér performancén e duhur té
sistemit t€ prokurorisé. Sipas kétij parimi, prokurori:
a) pérmbush funksionet e tij, duke shmangur ¢do paragjykim dhe diskriminim ndaj subjekteve;



b) synon té shmangé¢ situatat né té cilat individét mund t€é ndiejné se po ndérmerret njé gasje e
njéanshme dhe i adreson kéto situata né njé ményré qé té rrit€ besimin dhe respektin e publikut te
prokuroria;

c) respekton individualitetin e gjithsecilit, duke garantuar trajtimin e barabarté si gjaté procesit,
ashtu edhe né pérfundim té ¢éshtjes;

¢) sillet né ményré té tillé qé askujt té mos 1 krijohet pérshtypja se éshté injoruar, pérkrahur apo
pérbuzur;

d) duhet té pércjellé te prokurori i caktuar pér marrédhéniet me publikun dhe medien né ményré
transparente dhe jodiskriminuese té gjitha informacionet qé ky i fundit ndan me medien dhe
publikun, pér shkak té funksionit.

Neni 11
Transparenca

Publiku duhet té informohet mbi funksionimin e sistemit té prokurorisé. Sipas kétij parimi
prokurori:

a) arsyeton aktet procedurale g€ ai harton né njé gjuhé té qarté dhe té kuptueshme;

b) siguron transparencé né pérputhje me legjislacionin né fuqi, né ruajtje t€ konfidencialitetit dhe
respektimit té privatésisé ose rendit publik;

c) nuk abuzon me kérkesén pér transparencé pér ta shndérruar ushtrimin e funksionit né njé
shfaqgje publike.

KREU III
AKTIVITETE JASHTE PROKURORISE

Neni 12
Aktivitetet tregtare

1. Pjesémarrja e prokurorit né sipérmartije tregtare duhet té jeté né pérputhje me nenin 7, pika 4,
t€ ligjit nr. 96/2016, “Pér statusin e gjyqtaréve dhe prokuroréve né Republikén e Shqipérisé”, té
ndryshuar dhe legjislacionit né fuqi, duke u kujdesuar té shmangé konfliktin e interesit rast pas rasti.

Neni 13
Pérfshirja né organizata komunitare

1. Prokurori duhet té tregojé kujdes qé, pérfshirja né organizata komunitare, nuk duhet té cenojé
pavarésiné dhe t€ vendosé né rrezik statusin apo integritetin e funksionit. Kéto aktivitete nuk duhet
t€ jené té ngarkuara ose qé kérkojné kohé té konsiderueshme sa té ndikojné né performancén e
detyrés dhe roli 1 prokurorit nuk duhet té pérfshijé¢ menaxhim aktiv t€ veprimtarisé sé kétyre
organizatave.

2. Prokurori pérgjithésisht nuk duhet té pérfshihet né mbledhje té fondeve. Duhet té tregohet
kujdes pér té konsideruar nése apo deri né ¢faré mase, emri apo funksioni i prokurorit do té lidhet
me njé kérkesé pér mbledhje fondi, madje edhe pér organizata bamirésie.

3. Konflikti i interesit qé lidhet me pérfshirjen né organizatat komunitare duhet té deklarohet
sipas ligjit.

Neni 14



Referencat dhe rekomandimet

1. Prokurori mund t€ japé referenca té karakterit apo aftésisé profesionale pér persona qé ka
bashképunuar dhe qé njihen miré prej tij.

2. Kjo detyré duhet té kryhet vetém né raste pérjashtimore pér njé géllim té caktuar.

3. Prokurori duhet t€ konsultohet me drejtuesin e zyrés sé prokurorisé pérpara se té vendosé té
japé referencén apo rekomandimin.

Neni 15
Kartévizitat

Prokurori duhet té jeté shumé i kujdesshém kur pérshkruan funksionin e tij né kartévizita apo
letra qé mbajné sipér logon e institucionit apo emrin e tij.

Neni 16
Dhuratat, mikpritja apo aktivitetet sociale

1. Prokurori duhet té jeté i kujdesshém kur pranon ndonjé dhuraté apo mikpritje qé¢ mund t’i
ofrohet, brenda kufirit ligjor.

2. Pranimi i ndonjé dhurate apo mikpritja né njé vleré modeste si shenjé vlerésimi mund té jeté e
pakundérshtueshme, né varési me rrethanat. Pér shembull, njé prokuror qé mban njé fjalim ose merr
pjesé né njé aktivitet publik apo privat mund té pranojé njé shenjé té vogél vlerésimi.

3. Prokurori mund t€ pranojé ftesa pér dreké apo pér darké nga zyrtaré apo organizata
profesionale né fushén e ligjit apo né fusha té tjera.

4. Prokurori duhet té tregojé kujdes kur ftohet t€ marré pjesé né aktivitete ¢ mund té pérdoren si
reklamé apo mbéshtetje, pér shembull pér zyra avokatie apo shoqata profesionistésh.

5. Prokurori duhet té kérkojé késhillén e drejtuesit té zyrés sé prokurorisé, kur ka dyshime mbi
pronésiné apo vlerén e dhuratés, pérpara pranimit té saj.

6. Prokurori duhet té shmangé shoqérimin e drejtpérdrejté me individé té té njéjtit profesion, qé
jané té pérfshiré né ¢éshtje né proces apo né pritje pér t'u pérfaqésuar nga prokurori.

7. Prokurori ka detyrimin qé té ruajé dinjitetin e detyrés dhe pér t€ mos lejuar shogérime qé mund
té ndikojné negativisht né aftésiné e prokurorit pér té kryer detyrén.

8. Prokurori duhet té keté shumé kujdes pér té shmangur situata té dyshimta njéanshmérie, né
rast té€ lidhjeve té ngushta familjare apo sociale me njé jurist, déshmitar apo palé né njé ¢éshtje, té
cilat mund té pérbéjné shkaqe pérjashtimi.

Neni 17
Pérdorimi i pajisjeve

Prokurori nuk duhet té pérdoré pajisje, pérfshiré edhe pajisjet e teknologjisé sé¢ informacionit, té
siguruara nga zyra e prokurorisé pér pérdorimin e tij personal. Udhézime té detajuara mbi
pérdorimin e pajisjeve, duke pérfshiré réndésiné e moskompromentimit té sigurisé sé€ tyre (né rastin
e pajisjeve té I'T-s€) duhet té pércaktohen né rregulloret pérkatése.

Neni 18
Rrjetet sociale dhe forumet



1. Prokurori mund té pérdoré rrjetet apo medien sociale.

2. Prokurori duhet té ndjeké udhézimet g€ autoritetet pérkatése né juridiksionin e tij kané léshuar
pér sa 1 takon aspektit té sigurisé né kété fushé.

3. Prokurori duhet té ndjeké rregullat e méposhtme:

1. Prokurori duhet té sigurohet qé informacioni mbi jetén personale té tij apo té saj dhe adresa e
shtépisé nuk éshté e vlefshme online;

ii. Prokurori duhet té jeté i kujdesshém qé té mos publikojé informacion personal mé shumé se sa
éshté i nevojshém;

iii. Prokurori nuk duhet té€ postojé informacion qé vé né rrezik siguriné personale;

iv. Prokurori duhet té kontrollojé rregullimet e privatésisé dhe té kufizojé aksesin né profilin e tij
nga publiku, pér t’u siguruar qé informacioni aksesohet nga njé grup i kufizuar;

v. Prokurori duhet té kontrollojé termat dhe kushtet e ndonjé faqeje interneti, né té cilén hyn dhe
té sigurohet qé éshté 1 ndérgjegjshém se kush posedon té dhénat e postuara né faqe dhe se ¢faré
mund té€ béjné me kéto té dhéna poseduesit e fages.

4. Prokurori mund té jeté aktiv né forume ose blogje té ndryshme.

5. Prokurori nuk duhet té japé opinion, duke béré me dije qé ai mban njé funksion zyrtar, pasi
mund t€ démtojé besimin e publikut pér paanshmériné apo sistemin e drejtésisé né pérgjithési. Kjo
vlen edhe pér pjesémarrjen né forume ose blogje qé pretendohet té jené anonime.

KREU IV
ZBATIMI

Neni 19
Organet késhillimore dhe zbatuese

1. Cdo prokuror ka té drejté t€ kérkojé nga Késhilltari pér Etikén njé opinion késhillimor pér
¢éshtje té diskutueshme té etikés, lidhur me sjellje apo veprime té caktuara gjaté ushtrimit té
funksionit apo jashté tij, nése ato konsiderohen ose jo né pajtim me standardet e etikés dhe rregullat
e sjelljes. Interpretimi i standardeve etike dhe rregullave té sjelljes nga Késhilltari pér Etikén, lidhur
me faktin, nése rregulla pérkatése e lejon njé sjellje t€ caktuar, mund té pérdoret si mjet mbrojtjeje
nga ana e prokurorit, né rast procedimi disiplinor, por ky interpretim nuk ka karakter detyrues pér
zgjidhjen e rasteve t€ tjera t€ ngjashme gjaté ushtrimit t€ kompetencave ligjore nga Késhilli i Larté i
Prokurorisé.

2. Drejtuesi 1 zyrés sé prokurorisé mbikéqyr respektimin e rregullave té sjelljes dhe etikén e
prokurorit dhe raporton ¢do problematiké né Késhillin e Larté té Prokurorisé, né kuadér té
informacionit periodik qé i kérkohet.

3. Shkelja e Standardeve té Etikés dhe Rregullave té Sjelljes sé Prokurorit, kur nuk pérbén shkak
pér pérgjegjési disiplinore, merret né konsideraté né kuadér té vlerésimit etik dhe profesional té
prokurorit.



